<SECRETARIA XERAL

CONCELLO DE
OLEIROS

CERTIFICACION DA SECRETARIA MUNICIPAL

Pilar Cela Alvarez, Secretaria accidental do Concello de Oleiros, CERTIFICA:

Que consta expediente na area de Urbanismo do Concello de Oleiros no que figura documento
de negociacion e subscricibn do convenio urbanistico entre o Concello de Oleiros e os
promotores para a monetizaciéon do aproveitamento correspondente & cesion obrigatoria do
artigo 29.d) da Lei do solo de Galicia no SUD-19 “Os Regos”, asinado con data 23 de setembro

de 2024, do seguinte teor literal:

CONVENIO URBANISTICO DE MONETIZACION DO APROVEITAMENTO
CORRESPONDENTE A CESION OBRIGATORIA DO ARTIGO 29.d) LSG NO
SUD-19 “OS REGOS”

EXPEDIENTE: 2024/URBANIS/000595

Na Casa Consistorial de Oleiros, a 23 de setembro de 2024

Dunha parte, don ANGEL GARCIA SEOANE, alcalde do Concello de Oleiros, en nome e
representacion do Concello de Oleiros, conforme ao disposto no artigo 21.1.b) da Lei 7/1985,
de 2 de abiril, reguladora das bases do réxime local.

E doutra parte, D. Pablo Gomez Polin, provisto de DNI.***42.10*-*, e D. Félix Leivas Diaz,
provisto de DNI. ***90.21*-*, actuando na sua condicion de administradores mancomunados da
sociedade “INVERSIONES SARRIANAS, S.L.", que foi constituida por tempo indefinido en
virtude de escritura autorizada polo Notario de A Corufia, Don José Manuel Lois Puente, en
data 22 de marzo de 2004, baixo o nimero 1.026 do seu Protocolo, e inscrita no Rexistro
Mercantil de A Corufia, Tomo 2818 do Arquivo, Seccién xeral, Folio 91, folla C-32.821,
inscricion 12 e dispon do CIF B-15.929.854, Presidenta da Xunta de Compensacion do SUD-
19 “Os Regos” (CIF V-09.766.353),

“INVERSIONES SARRIANAS, S.L.” foi nomeada presidenta da Xunta de Compensaciéon do
SUD-19 en escritura de constitucion autorizada polo Notario da Corufia D. Raul Mufioz Maestre
o dia 01 de febreiro de 2022 (n°.-538). D. Pablo Gémez Polin e D. Félix Leivas Diaz son
administradores mancomunados da sociedade citada en virtude de escritura autorizada polo
Notario don Federico José Cantero, en data 16 de setembro de 2008 (protocolo 2594).

Ambolos dous sinalan como domicilio o social da Xunta de Compensacioén do SUD-19 sito na
ria Durén Loriga n°. 5, 1° de A Corufia (CP.-15003).

Ambas as partes recofiécense mutua e reciproca capacidade para a formalizacién do presente
convenio, e libremente e ao efecto

EXPONEN

ANTECEDENTES DE TRAMITACION
a. O vixente Plan Xeral de Ordenaciéon Municipal de Oleiros (PXOM) delimita un

b.

sector de solo urbanizable que denomina SUD-19 “Os Regos” - Oleiros.
Mediante escritura publica con nimero de protocolo 538, de 1 de febreiro de
2022, outorgada ante o notario don Raul Mufioz Maestre, constituiuse a Xunta
de Compensacion do SUD-19 “Os Regos”, tras a aprobacion definitiva dos
estatutos e bases de actuacién polo Concello de Oleiros (Decreto 2021006058,
de 17 de decembro).
Con NRE 2024000167, de 4 de xaneiro, presentouse pola Xunta de
Compensacion do SUD-19 “Os Regos” un escrito no que se manifesta:
i. Que a Xunta de Compensacion do SUD-19 “Os Regos” esta a elaborar
o proxecto de compensacion do referido ambito estando prevista a sua
aprobacion inicial entre os meses de xaneiro e febreiro de 2024.

ii. Que segundo resulta das determinacions do PXOM e do Plan Parcial
do devandito ambito SUD-19, o proxecto de compensacion procedera
a reparticion entre os integrantes da Xunta dun total de 16.144
unidades de aproveitamento destinadas ao uso comercial das cales e,
por determinacion legal, 1.614,40 unidades deben ser obxecto de
cesion obrigatoria e gratuita -é dicir, sen participacion nos gastos de
urbanizacion- ao Concello de Oleiros.

ii. Que de igual modo, o Concello de Oleiros é titular -con caracter
patrimonial- dunha parcela de superficie 156,00 m? & que
corresponderian un total de 46,74 unidades de aproveitamento e por
cuxa titularidade o Concello esta obrigado a participar nos gastos de
urbanizacion da actuacion.

iv. Que a Xunta de Compensacion estaria interesada na monetarizacion
ou substitucion econdmica no proxecto de compensacion do
aproveitamento de titularidade municipal (tanto o proveniente da cesién
obrigatoria do 10% como o correspondente & titularidade da indicada
parcela patrimonial) a resultas da prevision legal contida no paragrafo
segundo do apartado d) do artigo 21 da Lei do Solo de Galicia.

Que no punto 6.3 da Asemblea da Xunta de Compensacion do SUD-19
celebrada o pasado 3 de outubro de 2023 -notificada ao Concello con RE.-
2023019954~ e, tras informar da obriga legal de cesién do 10% dos
aproveitamentos ao Concello de Oleiros e da posibilidade de convir a sua
substitucion econdmica, acordouse literalmente o seguinte:

“Al respecto, se propone facultar al Presidente de la Junta de Compensacion para
negociar con los servicios y 6rganos municipales correspondientes la posibilidad de
sustituir los aprovechamientos de cesién obligatoria al Concello en el Proyecto de
Compensacion por su valoracién econémica.

Sometida a votacion la propuesta se aprueba por unanimidad de los asistentes facultar
al Presidente para dicha negociacion de sustitucion econdémica del 10% de los
aprovechamientos de cesion al Concello de Oleiros e, igualmente y en su caso, que los
mismos se asignen en el Proyecto de Compensacion a “Inversiones Sarrianas S.L.”
asumiendo integramente dicho miembro las obligaciones de pago de la compensacion
econémica que se acuerde con el Concello”.

Il FUNDAMENTO LEGAL DA PROPOSTA DE MONETIZACION.

O artigo 29.d) da Lei 2/2016, do solo de Galicia, establece en relacion coa obrigacion de ceder
gratuitamente ao Concello o solo correspondente ao 10 % do aproveitamento tipo da area de
reparticion, que este deber de cesion podera cumprirse, no caso de conformidade do concello,
mediante a substitucion da entrega de chan polo seu valor en metalico, que debera integrarse
no patrimonio publico do solo, excepto cando poida cumprirse con solo destinado a vivenda
sometida a algun réxime de proteccién publica en virtude da reserva que puider resultar
exixible.

Por iso, proponse a monetizacion dese aproveitamento, a cal se concreta na presente proposta
de convenio urbanistico de monetizacién para a slUa tramitacion simultdnea co presente
proxecto de compensacion, de acordo co previsto no art. 400 RLSG.

I, DETERMINACIONS URBANISTICAS DO APROVEITAMENTO MUNICIPAL AOS
EFECTOS DO CONVENIO

Segundo resulta das determinacions do PXOM e do Plan Parcial do devandito &mbito SUD-19,
o proxecto de compensacion procederd & reparticién entre os integrantes da Xunta dun total de
16.144 unidades de aproveitamento destinadas ao uso comercial das cales e, por
determinacion legal do artigo 29.d) LSG, 1.614,40 unidades deben ser obxecto de cesion
obrigatoria e gratuita -é dicir, sen participacién nos gastos de urbanizacion- ao Concello de
Oleiros.

V. PROPOSTA DE MONETIZACION

Dada a dificultade de establecer unha parcelacion que permita a materializacién do
aproveitamento correspondente ao concello nunha parcela Unica, cumprindo coas condicions
minimas esixidas na normativa, a xunta de compensacién do SUD-19 “Os Regos” e o Concello
de Oleiros aceptan a monetizacién do devandito aproveitamento sinalado no epigrafe anterior.
E por iso que, coincidindo a vontade de ambalas dias partes e amparandose no disposto nos
artigos 29.d) da Lei 2/2016, do solo de Galicia, e 43 e 400.2 do seu Regulamento, formalizan o
presente convenio urbanistico de xestion, de acordo coas seguintes

ESTIPULACIONS

PRIMEIRA.- OBXECTO.

1. O presente convenio urbanistico ten por obxecto a substitucion do aproveitamento
correspondente ao Concello de Oleiros no SUD-19 “Os Regos” - Oleiros, polo seu equivalente
econdmico.

2. Como consecuencia do cumprimento do deber legal de cesion do 10 % do aproveitamento
tipo do ambito de actuacion, corresponden ao Concello de Oleiros 1.614,40 unidades de
aproveitamento.

SEGUNDA.- VALORACION DO APROVEITAMENTO MUNICIPAL.

1. Con data 5 de febreiro de 2024, o arquitecto municipal emite informe de valoracion do
aproveitamento no que chega a un valor unitario de aproveitamento de 167,52 €/u.a. Aplicando
o valor unitario da unidade de aproveitamento xa urbanizado &s unidades de aproveitamento
que lle corresponden 6 10% municipal resulta o valor de 270.444,28 €.

2. A aceptacion do valor proposto realizase polo Presidente da Xunta de Compensacion do
SUD-19, ao abeiro das competencias outorgada pola Xunta de Compensacion consonte a acta
da Asemblea celebrada o pasado 3 de outubro de 2023 -notificada ao Concello con RE.-
2023019954.

3. A xunta de compensacién efectuard o pago da aproveitamento que adquire mediante o
pagamento dunha liquidacion emitida polo Concello de Oleiros, que debera constar aboada con
anterioridade & aprobacién definitiva do proxecto de compensacion.

4. O Concello de Oleiros obrigase a respectar o disposto nos artigos 132 a 134 da LSG, e 329
a 331 e seguintes do RLSG en canto a destino e transmision do patrimonio publico do solo.

5. A validez e vinculacion do presente convenio queda supeditada & sta formalizacién e
perfeccionamento de acordo co indicado nos artigos 401 a 403 do RLSG.

6. Todos 0s gastos e impostos que se orixinen como consecuencia deste convenio seran
abonados por cada parte segundo a lexislacion vixente.

E, en proba de conformidade, asinan este convenio na data que figura no encabezado do

documento.
D. Pablo Gémez Polin D. Félix Leivas Diaz D. Angel Garcia Seoane
Administrador mancomunado de Administrador mancomunado de Alcalde do Concello de Oleiros
“INVERSIONES SARRIANAS, S.L.", “INVERSIONES SARRIANAS, S.L.”,
presidenta da Xunta de presidenta da Xunta de
Compensacion SUD-19 Compensacion SUD-19

Da fe,

Dona PILAR CELA ALVAREZ
SECRETARIA DO CONCELLO DE OLEIROS

(A efectos do art. 3.3.d) 7° do Real Decreto 128/2018, do 16 de marzo, polo que se regula o réxime xuridico dos
funcionarios de Administracion Local con habilitacion de caracter nacional)

E para que asi conste, asinase electronicamente a presente certificacién, na data que

figura no pé de;SHABMANGEL GARCIA SEOANE - #1699
Cargo O Alcalde
Firmado a: 25/09/2024

Firmado por: PILAR CELA ALVAREZ - ***7762**
Cargo A Secretaria Accidental
Firmado a: 24/09/2024

